
B Goizeko 10:00etan botako dute Txupinazoa W Bihar ostirala, gazte bazkaria eta ilunabarrean tortila
txapelketa eta sagardo probaketa izango dira ll Gauero berbena Trakets, Laiotz eta Etzakit taldeekin.

SAN Joanak pasata, Martin-
degin ari dira San Fermineta-
rako prestatzen. Txupinazoa
bihar botako dute, eta igan-
dera arte festa giroa izango
da Martindegi auzora ingu-
ratzen denarentzat.

Ostirala umeei begira
moldatzen dute. Egunean
zehar umeak ibiltzen dira
jolasean. Ilunabarretik aur-
rera, berriz, denentzat izan-
go da festa, goizeko ordu
txikiak arte.

Larunbata urteroko bide-
tik joango da. Aurtengo no-

bedadea zaldi eta mando
dema: Auzoko edadetuenak
aspaldi ari ziren dema jar-
tzeko eskatzen eta aurten
izango dute gustokotik go-
zatzeko aukera. Herri bazka-
riak eta platano dantzak jen-
de asko bilduko dute aurten
ere, seguruenera.

Hala ere, auzotarrek esan
digutenez, igandean espero
dute jenderik gehiena: herri
kirol, trikitixa, bertsolari,
dantzari... bertako gauzak
izango dira igandeko fes-
taren muina.

Ostirala 5
10:00: Txupina-
zoa eta kalejira.
11:30: Haurren-
tzako jolasak.
14:00: Gazte baz-
karia.

17:30: Zinta karrera.
18:00: Haurren-
tzako jolasak.
19:00: Tiro kara-
bina txapelketa.
20:00: Tortila pa-
tata txapelketa.

21:00: Sagardo dasta-
keta.

23:30: Dantzaldia Tra-
kets taldearekin.

Larunbata 6
07:30: Kalejira.

08:00: Lo kuluxka.
11:30: Baserriz-baserri
trikitixarekin.

13:30: Tturkori ome-
naldia. Auzoko preso
eta errefuxiatuei lore-
eskaintza.

14:00: Sokatira.

14:30: Herri bazkaria.
16:00: Gaztelu puzgarriak.
17:00: Kukafia.

18:00: Zezen eta zaldiak.
23:00: Zaldi-mando dema.
24:00: Dantzaldia Lai-
otz taldearekin eta goi-
zaldera Platano dantza.

lgandea 7

09:30: Diana.

10:00: Auzoko hildako-
en aldeko meza.

12:00: Euskal festa.
Aizkolari eta Harrija-
sotzaileak.

13:00: Bertso saioa:
Egafia eta Lizaso.
17:00: Trikitilari gazte-
txoen seigarren txapel-
keta.

18:00: Toka.

19:00: Bertsolariak.
19:30: Txingak.

20:00: Dantzaldia Etza-
kit taldearekin eta on-
doren kalejira.

Umeak gustora ibiltzen dira udalekuetan, lagunekin jolasean.

ASTELEHENEAN hasi ziren
udaleku irekiak Hernanin. 432
ume dira guztira eta 09:30-
etatik 13:00ak arte, uztail
guztian. 3 urtetik 9 urte bitar-
teko umeak dira eta 15-30 la-

Bizi ereduen gainean
batzarra bihar, gazte
talde hatek antolatuta

HERNANIKO gazte talde batek
erreflexio prozesua hasi du gazte
mugimendua itzalita ikusten due-
lako. Gazteak itzalita egotearen
arrazoietako bat droga dela uste
dute, eta beste elementu asko ere
ikusten dituzte “ongizate faltsu
hau barneratu arazteko: hedabi-
deak, hezkuntza, kultura...”. Gaur
egungo bizi ereduek gazteen ara-
zoak konpontzeko ez dutela balio
ere salatzen dute.

Eztabaida gehiago zabaltzeko,
batzarra egingo dute bizi ereduen
inguruan lanean dabiltzan talde-
ekin. Bihar, 19:00etan Biterin. (O

MENDIRIZ MENDI

MENDIRIZ Menditik Estaragne
(3006 metro) eta Campbieil (3173
metro) mendiak igotzera joango
dira datorren asteburuan. Irteera
larunbatean da Atsegindegitik,
eguerdiko 14:00etan. Bazkideen-
tzat 50 euro balio du (bidaia,
afaria, aterpea eta gosaria barne)
eta ez direnentzat 60 euro. Gaur da
izena emateko azken eguna. (O

AEKk bi ikastaro antolatu ditu
uztailerako. Bat, euskera praktika-
tzeko izango da; bestea, EGA eta
HHEE prestatzeko. [zena emateko
deitu: 943 557801. O

guncko taldeetan banatuta
daude, adinka. 52 begiralek
zaintzen dituzte umeak eta
eguneroko programazioa ere
berak finkatzen dute. Ama-
goia Etxeberria arduradun

nagusiak esan digunez prime-
ran dijoaz udalekuak, orain-
goz, eta giroa gero eta hobea
da bai umeen eta bai begi-
raleen artean. Gaurko egita-
raua: 3 urtekoak hondartzara;

4 urtekoek Herri Kirolak;
Sekoek Antzerkia; 6koek Jo-
lasak Etxeberrin, Portun eta
Institutuan; 7koek Jolasak Lau
Bidieta ikastolan; 8-9koek
Egun Bereziaren prestaketa.

ZINGH-ZANGR

Ostiral eta larunbatean|
afariak ematen ditugu.

Florida 54

Tel: 943 33 03 97

. MERKEALDIAK

hasi dira...

-Hernani-
Hipodiiomo etorb.
-Lasarte-

Gaur ez da erremonte jaialdirik izango.

Galarreta frontoia txukuntzen ari dira, eta uztaila erdira arte ez dira izan-
go asteroko erremonte jaialdiak.

Jaione Tejedor: “Gimnasia erritmikoa
hohby hat haino gehiago ta neretzat eta
aurrera egitea gustatuko litzaidake”

W Gimnasta hernaniarrak Estatuko Txapelketa jokatuko du gaurtik igandera Ma-
drilen W Tejedorrek mazak, uztaia eta pelotarekin konpetituko du.

GAURTIK igandera arte
Gimnasia erritmikoko Estatu-
ko Txapelketak jokatuko dira
Argandan, eta Jaione Tejedor
hernaniarra bertan izango du-
gu konpetitzen. Bikoteka ari-
ko da: bi lagunek buruz buru
konpetituko dute, baina, bien
arteko puntuazioa hartzen da
kontuan.

Mazak, uztaia eta pelota
Jaionek mazak, uztaia eta
pelotarekin konpetituko du.
Gustoena mazekin aritzen de-
la esan digu, baina, denean
saiatu beharko du buru-bela-
rri. Txapelketan bere buruari
zein aukera ikusten dizkion
galdetuta ez dago ziur, “beste
autonomietakoek zein maila
duten ez baitakit” argitu digu.
Gauzak ondo egitera joango
da Argandara eta gero ikusiko
omen dute zertarako aukerak
dituzten.

Hala ere, aurtengoa ez da
Estatuko txapelketan parte
hartzen duen lehen aldia. Au-
rrekoetan, ordea, konjuntoka
hartu du parte, eta orain berak
bakarrik egin beharko ditu
probak.

Egunero entrenamendua

Gimnasia erritmikoan punta
puntan ibiltzea ez da xamurra.
Jaionek, hamasei urte izanda,
bederatzi daramazki kirol ho-

Jaione Tejedorrek Jubeniletan konpetituko du.

netan, eta trote ederrean gain-
era: astean zazpi entrenamen-
tu egiten ditu, bost bat ordu-
koak-edo eta oporrik gabe.
Izan ere hobby bat baino gehi-
ago da beretzat Gimnasia
erritmikoa, eta aurrera egitea
gustatuko litzaioke. Euskal

Herrian maila altua dagoela
dio eta afizioa ere dezentekoa.
Hiru talde nagusi daude: Ei-
barko Ipurua, Gasteizko Beti
Aurrera eta Donostia. Jaionek
Ipuruaren izenean konpetitzen
du eta Estatuko txapelketara
ere Ipuruarekin dijoa. (O

Kardaheraz kaleko jaiak atzeratu egin dira,
kalea berritzeko obrak bukatu arte

W Karmenetan (uztailak 16) izaten dira Andre Kaleko festak baina, aurten kalea

berritu eta inauguratzen duten egunean egingo dute.

BADIRA hiru urte Andre
Kaleko festak berriro egiten
hasi zirena. Karmenetan izaten
dira festak, baina, aurten pix-
ka bat atzeratu egingo dira,
kaleko berritze-obrak direla-
eta. Kalea dagoen moduan

egonda, Kaxko auzo elkarteak
nahiago izan du aurtengoz fes-
tak atzeratu eta kalea itxuratu
arte itxaron. Kale berritua
inauguratzen duten egunean
egingo da 2002ko Kardaberaz
kaleko festa.

2003an, Kale Nagusia ere bai
Aurten ez dute Kale Nagu-
siko festarik egingo, baina, da-
torren urtetik aurrera Kale Na-
gusia eta Kardaberaz kaleko
festak batera egiteko asmotan
dabiltza. ]

URUMEA Autoak - Auto HERNANI

URUMEA AUTOAK
Akarregi auzoa 25 - 943 332274

SEAT ETA OPEL ZERBITZU OFIZIALAK

Kotxe berri eta aukerakoaen salmenta
Tailer mekanikoa eta elektrizitatea

Finantziazioa

Karrozeria
AUTO HERNANI

Akarregi auzoa 25 - 943 552546

H Hitz BiTAN

v’ BoLa

Burugain eta Ugalde
onenak Lasarte eta
Altzan. Hernaniko bolari- o)
ak fin aritu dira azken tiral-
dietan ere. Lasarten, Iturbe 1
Memorialean Migel Buru-
gainek irabazi zuen 34 brila
botata, joan den larunbatean.
Igandean, berriz, Joxe Ugal- Sl
de izan zen irabazle Altzan, | i
35 brila botata. Altzako tiral- | 3
dian Joxe Mari Zelarain her-
naniarra bigarren gelditu
zen, Ugaldek adina brila bo- |
tata. Jose Mari Usabiaga eta .
Aurelio Santos 4 eta Sga-
rren gelditu ziren 32na brila-
rekin.

Joxe Ugalde bola bota aurretik
kontzentratzen.

¢ JusiLaTu EGOITZA

Gimnasian apuntatzeko irailaren 6 arte. Jubilatu
Etxeak mantenimendu gimnasia hasiko du irailetik aurrera eta
izena emateko epea zabalik dago. Apuntatzeko epea uztailaren
lean zabaldu zen eta irailaren 6 arte egongo da zabalik (ez
uztailaren 6 arte igandeko Kronikan atera bezala). Gimnasia
astelehen, asteazken eta ostiral goizetan izaten da. Irailaren
23an hasiko da.

V PLENOA GAUR UDALETXEAN

Hilerria haunditzeko lurren gestioa plenora.
Sei puntu eztabaidatuko dituzte gaurko plenoan. Horietako bat
hilerria haunditzeko erabiliko diren lurrak gestionatzeko hitzar-
mena izango da. Puig-en egingo diren Babes ofizialeko etxe-
bizitzen behin betiko zerrendak ere gaurko plenoan eztabai-
datuko dira. Gaur, arratsaldeko 19:00etan.

v/ 3/4 PLATAFORMA

Kontzentrazioa gaur, bost hernaniarren askata-
suna eskatzeko. Hirulaurden plataformak kontzentrazioa
egingo du gaur Plaza Berrian, kondenaren hiru laurdenak
beteak dituzten hernaniar presoak askatzea eskatzeko. Xabier
Arnaiz, Pakito Lujanbio, Joxan Pagola Beltza, Kepa Aira eta
Inma Noble dira egoera horretan dauden hernaniarrak.
Kontzentrazioa gaur, 19:00etan Plaza Berrian.

V TXIRRINDULARITZA

Abraham Olano Kaikun ibili zen txirrindula-
riak bizikleta utziko du. Abraham Olano txirrindulari
haundiak denboraldi bukaeran utziko du ziklismo profesionala.
Olanok palmares ederra du eta eta bere karrera profesionalak
izan du Hernanirekin zerikusia: profesionaletako atea ireki zion
garaipena Kaiku talde hernaniarrean zebilela irabazi zuen.
Kaikurekin Bidasoako Itzulia irabazi eta profesionaletara pasa
zen. Gero. talde hura desegin eta ostera afizionatuetara jeitsi
behar izan zuen urtebetez. Berriz profesionaletara igo eta
munduko onenen artean ibili da txirrindulari anoetarra.

ZERBITZUAK
= TELEFONOAK 4 FARMAZIAK
DTaxiak: 943 550093 DEgunez: Chucla
D Udaltzaingoa: 943 333288 Kardaberaz 48
) DYA: 943 464622 = 943 551793
D Autobusak: 943 556662 DGauez: Chucla
D Anbulatorioa: 943 006666 Kardaberaz 48

D Jokalari anonimoak: 943 331103 = 943 551793

ESKERTZA
Julian Goitia Arizeta

Ekainaren 18an hil zen 49 urte zituela.
Emazte, alaba eta senitartekook eskerrak eman
nahi dizkizuegu, modu batera edo bestera egun
hauetan gurekin egon zeratenoi.

GUZTIAGATIK ESKERRIK ASKO.

Hernanin 2002ko uztailaren 4an.

IRAGARKI MERKEAK

C2, D2 gida baimenak ditut eta igeriketako monitore soroslea naiz. Edozein
lanetarako prest nago (atzerrira ateratzeko ere bai). Deitu: 669 270673




